२०७१ साल जेठ 14 गते बुधबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. गृह मन्त्रालय –   कैद माफी मिनाहा दिने ।
2. गृह मन्त्रालय –   विभूषणको सिफारिस गर्ने ।
3. गृह मन्त्रालय –   उपप्रधानमन्त्री एवं गृह मन्त्रीको प्रमुख राजनीतिक सल्लाहकारमा प्रदिप नेपाललाई नियुक्ती गर्ने ।
4. वाणिज्य तथा आपूर्ति मन्त्रालय– दोश्रो चीन-दक्षिण एशिया व्यापार मेला तथा बाइसौं चीन कुनमिङ्ग वस्तु आयात निर्यात मेलामा माननीय मन्त्रीको नेतृत्वमा सहभागि हुने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल जेठ 8 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय– अष्ट्रियाको भियनामा आयोजना हुने Implementation Review Group को पाँचौं सेसनमा सहभागी हुन एक प्रतिनिधिमण्डल पठाउने ।  
2. प्रधानमन्त्री तथा मन्त्रिपरिषद्को कार्यालय– बैंककमा आयोजना हुने Transparency, Accountability & Voices against corruption विषयक Regional dialogue मा सहभागी हुने।
3. निजामती सेवा (चौथो संशोधन) अध्यादेश¸ २०७१ जारी गर्ने विषयको सामान्य प्रशासन मन्त्रालयको प्रस्तावमा मन्त्रिपरिषद् विधेयक समितिको मिति २०७१।०१।३० गतेको निर्णय र लोकसेवा आयोगको 
परामर्श विषयक सामान्य प्रशासन मन्त्रालयको च.न.२६७ मिति २०७१।०२।०१ को पत्र आजको बैठकमा छलफल हुँदा लोक सेवा आयोगबाट प्राप्त परामर्श र 2071/1/8 गते मन्त्रिपरिषद्को बैठकमा छलफलमा उठेका विषयसमेतलाई ध्यानमा राखी निजामती सेवा (चौथो संशोधन) विधेयक¸ २०७१ मा पुनरावलोकन गरी मन्त्रिपरिषद्‍मा रायसहित पेश गर्न मन्त्रिपरिषद्, विधेयक समितिमा पठाउने ।
4. उद्योग मन्त्रालय–भारतको दिल्लीस्थित नोइडा विशेष आर्थिक क्षेत्रको अवलोकन तथा अध्ययन भ्रमणमा सहभागी हुने ।।  
5. ऊर्जा मन्त्रालय– सि.डि.ई. (रा.प.द्वितीय श्रेणी) श्री जीबछ मण्डललाई काजमा खटाउने ।
6. कानुन, न्याय, संविधानसभा तथा संसदीय मामिला मन्त्रालय– भ्रमण खर्च रकम निकासा गर्ने ।
7. कानुन, न्याय, संविधानसभा तथा संसदीय मामिला मन्त्रालय– नेपाल न्याय सेवाको राजपत्रांकित प्रथम श्रेणीका अधिकृतहरूलाई सरुवा गर्ने ।
8. कानुन, न्याय, संविधानसभा तथा संसदीय मामिला मन्त्रालय– सचिवले सम्मेलनमा भाग लिने ।
9. कानुन, न्याय, संविधानसभा तथा संसदीय मामिला मन्त्रालय–साक्षीको संरक्षण सम्बन्धमा नयाँ कानून बनाउन सैद्धान्तिक सहमति दिने ।
10. कानुन, न्याय, संविधानसभा तथा संसदीय मामिला मन्त्रालय – केही नेपाल कानूनलाई संशोधन तथा खारेज गर्ने सम्बन्धमा व्यवस्थागर्न बनेको विधेयक व्यवस्थापिका-संसद् समक्ष पेश गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
11. गृह मन्त्रालय– विपद् प्रभावित परिवारलाई ऋण सहुलियत उपलब्ध गराउने ।
12. गृह मन्त्रालय– पदक ग्रहण गर्न स्वीकृति दिने ।
13. गृह मन्त्रालय– पदधिकारीहरूलाई सम्बोधन गर्ने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
14. परराष्ट्र मन्त्रालय–माननीय परराष्ट्र मन्त्री अल्जेरियाको अल्जियर्समा आयोजना हुने NAM मन्त्रीस्तरीय सम्मेलनमा भाग लिई नेपाल नफर्की सिधै सिउल हुँदै रसियाको भ्यादिभोस्तोकमा 30 मे देखि 1 जुन 2014 सम्म आयोजना हुने एशियाली राजनीतिक पार्टीहरूको अन्तर्राष्ट्रिय सम्मेलनको २२ औं स्थायी समिति बैठकमा (ICAPP)सहभागी हुन जाने भएकोले माननीय मन्त्री र एक जना सहयोगीको काठमाडौं-अल्जियर्स-सियोल-काठमाडौं सेक्टरको हवाई भाडा मात्र NAM बैठकको सहभागीता वापतको खर्चमा समावेश गर्ने ।
15. परराष्ट्र मन्त्रालय– नवनियुक्त भारतीय प्रधानमन्त्रीको शपथ ग्रहण समारोहमा भाग लिन नेपाली प्रतिनिधमण्डलको गठन गर्ने ।  
16. भूमिसुधार तथा व्यवस्था मन्त्रालय– भूमि सम्बन्धी ऐन, २०२१ लाई संशोधन गर्न बनेको "भूमि सम्बन्धी (छैठौ संशोधन) विधेयक २०७१ व्यवस्थापिका संसद समक्ष पेश गर्न स्वीकृति दिने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
17. युवा तथा खेलकुद मन्त्रालय– दक्षिण कोरियामा आयोजना हुने 11th Asia/Oceania Region Intergovernmental Ministerial Meeting on Anti-Doping in Sports मा युवा तथा खेलकुद मन्त्रालयका सचिव सहभागी हुने ।
18. युवा तथा खेलकुद मन्त्रालय– नेपाल-चीन युवा अनुभव आदान प्रदान कार्यक्रमको नेतृत्व गर्दै मा. युवा तथा खेलकुद मन्त्री सहभागी हुने ।
19. वाणिज्य तथा आपूर्ति मन्त्रालय– नेपाल खाद्य संस्थानको संचालक समितिको अध्यक्ष तोक्ने ।
20. विज्ञान, प्रविधि तथा वातावरण मन्त्रालय– बैठकमा सचिव सहभागी हुने ।
21. विज्ञान, प्रविधि तथा वातावरण मन्त्रालय– वैकल्पिक ऊर्जा प्रवर्द्धन विकास समितिको कार्यकारी निर्देशकको राजिनामा स्वीकृत गर्ने ।
22. शिक्षा मन्त्रालय– अमेरिकाको न्युयोर्क सिटीमा अवस्थित युनाइटेड नेशन्स् हेडक्वाटर्समा आयोजना हुने "अ चान्स फर चेन्जः चाइल्ड एण्ड युथ फाइनान्स एण्ड द पोस्ट टु थाउजेन्ड फिफ्टिन एजेन्डा  मा सहभागी हुन माननीय शिक्षामन्त्रीलाई पठाउने । 

23. सहकारी तथा गरिबी निवारण मन्त्रालय– सहकारी ऋण लगानी सूचना एकाइको निर्देशिका, २०७१  स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
24. सामान्य प्रशासन मन्त्रालय– जिल्ला अस्पताल डडेलधुरा र राप्ती उपक्षेत्रीय अस्पताल घोराही दाङको स्तरोन्नती एवं सोको दरवन्दी र सङ्‌गठन संरचना स्वीकृति गर्ने ।
25. सिंचाइ मन्त्रालय–सिक्टा सिंचाइ आयोजनामा परेका जग्गाधनीलाई परम्परागत रूपमा कम्तिमा २० बर्ष देखि निरन्तर रूपमा भोगचलन गरिबसेका सिक्टा सिंचाई आयोजनामा परेका ऐलानी जग्गाको हकमा पुरै जग्गा परेकालाई 75 प्रतिशत र आंशिक जग्गा परेकालाई 66 प्रतिशत क्षतिपूर्ति रकम राहत स्वरूप प्रदान गर्ने ।जग्गाको क्षतिपूर्ति रकम दिने विषयको हकमा जग्गा प्राप्ति ऐन, २०३४ मा व्यवस्था भएअनुसारको समितिले गर्नसक्ने र मुआब्जा/क्षतिपूर्ति रकम लिएका जग्गाधनी/ब्यक्तिहरूको नाम नामेसी सहितको विवरण भूमिसुधार तथा व्यवस्था मन्त्रालयलाई उपलब्ध गराउने ।
26. स्वास्थ्य तथा जनसङ्ख्या मन्त्रालय– राष्ट्रिय मुख स्वास्थ्य नीति, २०७१ स्वीकृति विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    
27. स्वास्थ्य तथा जनसङ्ख्या मन्त्रालय– डा. लखनलाल साहलाई निलम्बन गर्ने ।
स्वास्थ्य तथा जनसङ्ख्या मन्त्रालय– संविधानसभाका सदस्य माननीय तप्तबहादुर बिष्टलाई कावेर्नोमा रोगको उपचार गर्न बिलबमोजिमको उपचार खर्च नेपाल सरकारले व्यहोर्ने । बिल भर्पाई पेश गरेपछि फछर्यौट गर्ने गरी हाललाई पाँच लाख रूपैयाँ पेश्की उपलब्ध गराउने । उक्त रकम अर्थ मन्त्रालयले स्वास्थ्य तथा जनसङ्ख्या मन्त्रालयमार्फत निकासा दिने ।
28. निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –
	क्र.सं.
	    नाम, थर
	  साविक पद र कार्यालय
	सरुवा भएको पद र कार्यालय

	1. 
	श्री सुरेशमान श्रेष्ठ
	सचिव, श्रम तथा रोजगार मन्त्रालय 
	सचिव, सहकारी तथा गरिबी निवारण मन्त्रालय  

	2. 
	श्री मधुप्रसाद रेग्मी
	सचिव, सामान्य प्रशासन मन्त्रालयको अतिरिक्त समूह
	सचिव, निर्वाचन आयोग

	3. 
	श्री भोलाप्रसाद शिवाकोटी
	क्षेत्रीय प्रशासक, क्षेत्रीय प्रशासन कार्यालय, मध्यमाञ्चल 
	सचिव, श्रम तथा रोजगार मन्त्रालय 


29. दुबईमा मुत्युदण्ड फैसला सुनाइएका अमरबहादुर बमको विषयकलाई लिएर कूटनैतिक पहल गर्नका लागि सम्माननीय प्रधानमन्त्रीका विशेषदूतका रूपमा पत्र हस्तान्तरण गर्न जानु भएका माननीय सूचना तथा सञ्चार मन्त्रीको संयुक्त अरब ईमरेट्स (युएई) को भ्रमण समर्थन गर्ने ।
30. वर्तमान सरकारको प्रथम 100 दिनको कार्यविवरण माननीय सूचना तथा सञ्चार मन्त्री एवं नेपाल सरकारका प्रवक्ताले उपयुक्त दिनमा सार्वजनिक गर्ने र सबै मन्त्रालयले आ-आफ्ना मन्त्रालयका कामहरू प्रवक्ता मार्फत सार्वजनिक गर्ने ।
31. स्वास्थ्य तथा जनसङ्ख्या मन्त्रालय- गोविन्दराज जोशीलाई Air Ambulance बापतको सम्पूर्ण खर्च र औषधी उपचारबापत विलबमोजिम बढीमा पाँच लाख रुपैयाँ नेपाल सरकारले ब्यहोर्ने ।
32. वचत तथा ऋण कारोबार गर्ने समस्याग्रस्त सहकारी संस्थाहरूको छानविन गर्न गठित जाँचबुझ आयोग, 2070 को प्रतिवेदन आवश्यकतानुसार प्राथमिकीकरण गरी कार्यान्वयन गर्न सहकारी तथा गरिबी निवारण मन्त्रालयमा पठाउने ।
33. रिट निवेदक विश्वेन्द्र पासवानले प्रधानमन्त्री तथा मन्त्रिपरिषद्को कार्यालयसमेतलाई प्रत्यर्थी बनाई सम्मानित सर्बोच्च अदालत समक्ष सम्बत् 2070 सालमा दिएको रिट नं. WO-0476 उपर सर्बोच्च अदालतबाट जारी भएको प्रतिषेध परमादेश उत्प्रेषण समेतको आदेश उपर सम्मानित सर्बोच्च अदालतमा महान्यायाधिवक्ताको कार्यालयमार्फत पुनरावलोकन गर्ने । उक्त पुनरावलोकनमा नेपाल सरकारका तर्फबाट मुख्य सचिवले हस्ताक्षर गर्ने ।
34. नेपाल क्रसर तथा खानी उद्योग व्यवसायी महासंघको मिति 2071/1/7 को मागपत्रउपर छलफल गरी 15 दिनभित्र देहाय कार्यक्षेत्राधिकार (TOR) बमोजिम आफ्नो प्रतिवेदन दिन देहायबमोजिमको कार्यदल गठन गर्ने –
कार्यदलको गठन
(1) सचिव, उद्योग मन्त्रालय 
–
संयोजक

(2) सचिव, वन तथा भू-संरक्षण मन्त्रालय 
–
सदस्य
(3) सचिव, विज्ञान,  प्रविधि तथा वातावरण मन्त्रालय  
–
सदस्य
(4) सचिव, गृह मन्त्रालय  
–
सदस्य
(5) सचिव, सङ्घीय मामिला तथा स्थानीय विकास मन्त्रालय  
–
सदस्य
(6) प्रतिनिधि, नेपाल उद्योग वाणिज्य महासंघ 
–
सदस्य
(7) अध्यक्ष, नेपाल क्रसर तथा खानी उद्योग व्यवसायी महासंघ 
–
सदस्य
(8) प्रतिनिधि, नेपाल क्रसर तथा खानी उद्योग व्यवसायी महासंघ 
–
सदस्य
(9) महानिर्देशक, घरेलु तथा साना उद्योग विभाग
–     सदस्य सचिव
कार्यदलको कार्य क्षेत्राधिकार:
(1) सबै क्रसर उद्योगको हालको मौज्दात (Stock)  को  प्रमाणिकरण (Verification ) गर्ने । 
(2) जिल्लास्तरीय प्राविधिक समितिबाट जिल्लागत रूपमा सबै क्रसर उद्योगको स्थलगत अनुगमन गरी प्रतिवेदन तयार गर्ने । 
(3) नेपाल सरकार मन्त्रिपरिषद्को मिति २०७०/३/२७ र मिति २०७०/५/१७ को निर्णयानुसार मापदण्ड कार्यान्वयन भए/नभएको प्राविधिक समितिबाट यकीन तथ्य र तथ्याङ्क तयार गर्ने । 
(4) परिमार्जित मापदण्ड सिफारिस गर्नुपर्ने भए हिमाल, पहाड, तराईको भौगोलिक वनौटलाई मनन गर्ने । 
(5) चुरे क्षेत्र, राष्ट्रिय निकुञ्ज, आरक्षण र राष्ट्रिय वन एवं महत्त्वपूर्ण पूर्वाधारको संरक्षणलाई ध्यान दिने । 
(6) केन्द्रीय र जिल्ला अनुगमन समितिको भूमिका प्रष्ट पार्ने । 
(7) यस सम्बन्धमा कार्यदलले उपयुक्त देखेको क्षेत्रमा सुझाव दिने ।
35. उद्योग मन्त्रालय- मिति 2071/2/7 गते मन्त्रिपरिषद्, आर्थिक तथा पूर्वाधार समितिको बैठकले सिफारिस गरेअनुसार देहायका उद्योगहरूलाई औद्योगिक व्यवसाय ऐन, २०४९ को दफा २५(क) बमोजिम रुग्ण उद्योग घोषणा गरी नेपाल राजपत्रमा सूचना प्रकाशन गर्ने::
१.
नेपाल वोर्डस लि., बारा ।
२.
विराट लेदर इण्डष्ट्रिज प्रा.लि., हेटौंडा ।
३.
विराट शु इण्डष्ट्रिज लि., काठमाडौं ।
४.
बासुलिंग सुगर एण्ड जनरल इण्डष्ट्रिज लि., कैलाली ।
५.
सुमी फर्मास्युटीकल्स प्रा.लि., मुकुन्दपुर गा.वि.स., नवलपरासी।
६.
फ्ल्यूर हिमालयन लि., चोर्नी गा.वि.स., पर्सा ।
७.
श्री अन्तु टि इण्डष्ट्रिज प्रा.लि., श्री अन्तु गा.वि.स., इलाम।
८.
गैडा वाइल्ड-लाइफ क्याम्प प्रा.लि., चितवन ।
९. 
द फुलवारी रिसोर्ट लि., पोखरा कास्की 
१०.
डल्फिन्स मैनर होटल प्रा. लि., बर्दिया।
 (ख)
उल्लिखित उद्योगहरूलाई यसै प्रस्तावसाथ संलग्न अनुसूचीमा उल्लेख भएबमोजिमका सुविधा/सहुलियत उपलब्ध गराउने मागका सम्बन्धमा विद्यमान कानुनी व्यवस्थाका अधिनमा रही सोसम्बन्धी आवश्यक व्यवस्था सम्बन्धित निकायहरूले मिलाउने । 
 (ग)
उल्लिखित उद्योगहरूलाई वित्तीय तथा गैर-वित्तीय सुविधाहरू उपलब्ध गराउँदा देहायका शर्तहरू सम्बन्धित उद्योगहरूले अनिवार्य रूपमा पालना गर्नुपर्ने गरी उद्योग मन्त्रालयले तत्सम्बन्धी आवश्यक व्यवस्था मिलाउनेः
1.
व्यावसायिक योजना (Business Plan) का आधारमा उद्योग पुनरुत्थान वा  पुनर्सञ्चालन गर्नुपर्ने ।
2. 
आवश्यकता अनुसार थप स्वपूंजी लगानी (Equity Inject) गर्नुपर्ने ।
3. 
नाफा भएको २ वर्षसम्म लाभांश वितरण गर्न नपाइने ।
4.
पूंजी स्थानान्तरण (Fund Divert) गर्न नपाइने ।
5. 
तोकिएको अवधिमा त्यस्ता उद्योगहरूले उल्लिखित शर्तहरू पूरा नगरेमा नेपाल सरकारबाट प्राप्त गरेका सवै सुविधाहरू फिर्ता गरिने।
(घ)  
भविष्यमा रुग्ण उद्योगहरूको पहिचान र परिभाषासम्बन्धी मापदण्ड, वर्गीकरण, तिनीहरूलाई उपलब्ध गराउनुपर्ने सुविधा, सहुलियत र छुट तथा तिनको कार्यान्वयनका सम्बन्धमा उद्योग मन्त्रालयले सम्बद्ध सबै सरोकारवालाहरूसँग समन्वय गरी आवश्यक नीतिगत तथा कानुनी व्यवस्था मिलाउन कारबाही अगाडि बढाउने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल जेठ २ गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय–Asia-Pacific Forum on Sustainable Development र Seventieth Session of United Nations Economic and Social Commission for Asia and the Pacific, ESCAP (Phase I) विषयक कार्यक्रममा सहभागी हुने । 
2. अर्थ मन्त्रालय–  गरीबका लागि वित्तीय पहुँच कार्यक्रमको लागि बेलायत सरकारको अन्तर्राष्ट्रिय सहयोग नियोगबाट उपलव्ध हुने आर्थिक तथा प्राविधिक अनुदान सहायता स्वीकार गर्ने र दुई पक्षबीच हुने यस सम्बन्धी समझदारी पत्रमा हस्ताक्षर गर्न अख्तियारी प्रदान गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।    
3. अर्थ मन्त्रालय– नवीकरणीय उर्जा स्तर वृद्धि कार्यक्रमद्वारा संचालित विस्तारित वायोग्याँस आयोजनाका लागि विश्व बैंकबाट अनुदान सहयोग प्राप्त गर्न नेपाल सरकारको तर्फबाट वार्ता  गर्ने ।
4. उद्योग मन्त्रालय– भैरहवा विशेष आर्थिक क्षेत्र सञ्चालन मापदण्ड तथा कार्यविधि, २०७१ स्वीकृत गर्ने ।    
5. उद्योग मन्त्रालय- नेपाल औषधि लि. को पुनः सञ्चालन कुनै उपयुक्त ढाँचा र प्रक्रिया अवलम्बन गरी गराउने । उक्त कार्यको नेतृत्व अर्थ मन्त्रालयसँग समन्वय गरी उद्योग मन्त्रालयले गर्ने ।  
यसरी नयाँ प्रक्रिया र ढाँचामा कम्पनी सञ्चालन गर्दा स्वैच्छिक अवकाश नरोजी कम्पनीमै कार्यरत रहिरहने कर्मचारीहरू त्यसबखतको व्यवस्थापनलाई आवश्यक नपर्ने भएमा त्यस्ता कर्मचारीहरूलाई पनि माथि उल्लेख गरीएबमोजिमकै सुविधा दिई अवकाश दिने गरी प्रक्रिया अगाडि बढाउने ।
6. कृषि विकास मन्त्रालय– उच्चस्तरीय संयुक्त बैठकमा सहभागिताका लागि कृषि विकास मन्त्रालयका सचिव जय मुकुन्द खनाललाई भियतनाम पठाउने ।
7. कृषि विकास मन्त्रालय –विश्व पशु स्वास्थ्य संगठनको ८२ औं साधारण सभामा सहभागिताका लागि कृषि विकास मन्त्रीलाई फ्रान्स पठाउने ।
8. गृह मन्त्रालय– ओभरसिज भोटिङ, अनलाइन भोटिङ र विदेशमा बस्ने नेपाली नागरिकहरुलाई मतदानमा सहभागी गराउने सम्बन्धमा छलफल र अध्ययन गर्न निर्वाचन आयोगका मा. आयुक्त श्री दोलखबहादुर गुरुङलाई अमेरिका भ्रमणमा जानको लागि स्वीकृति दिने ।   
9. परराष्ट्र मन्त्रालय– असंलग्न आन्दोलनको मन्त्रिस्तरीय सम्मेलनमा नेपाली प्रतिनिधिमण्डलमा आतिथ्य प्रदान नहुने भ्रमणदलका सदस्यहरूको लागि होटल खर्च वास्तविक विलबमोजिम, खाना खर्च उपलब्ध नगराएको अवस्थामा खाना खर्चबापत प्रति दिन एक सय अमेरिकी डलर, भैपरी तथा उपहारका लागि पाँच सय अमेरिकी डलर र बाँकी खर्च भ्रमण खर्च नियमावली, २०६४ बमोजिम उपलब्ध गराउने । 
10. रक्षा मन्त्रालय– प्राविधिक उपरथी (डा.) पदमा प्राविधिक सहायक रथी डा. शिव बहादुर वस्नेतलाई पदोन्नति गरी पदस्थापन गर्ने ।
11. वन तथा भू-संरक्षण मन्त्रालय– जडीबुटी उत्पादन तथा प्रशोधन कम्पनी लिमिटेडको जग्गा बिक्रि गर्ने ।
12. शान्ति तथा पुनर्निर्माण मन्त्रालय– राष्ट्रिय मानव अधिकार आयोगको सिफारिश बमोजिम क्षतिपूर्ति उपलब्ध गराउने । 
13. शान्ति तथा पुनर्निर्माण मन्त्रालय– Conflict Early Warning/Early Response System कार्यान्वयन सम्बन्धी अध्ययन तथा छलफल कार्यक्रममा सहभागी हुने ।
14. शिक्षा मन्त्रालय– अमेरिकाको न्युयोर्क सिटीमा अवस्थित युनाइटेड नेशन्स् हेडक्वाटर्स  मा आयोजना हुने "अ चान्स फर चेन्जः चाइल्ड एण्ड युथ फाइनान्स एण्ड द पोस्ट टु थाउजेन्ड फिफ्टिन एजेन्डा  मा सहभागी हुन माननीय शिक्षामन्त्रीलाई पठाउने । 

15. श्रम तथा रोजगार मन्त्रालय– कुवेतमा हुने तेस्रो Abu DhabiDialogue को तयारी वैठकमा नेपाल सरकारलाई कुनै आर्थिक दायित्व नपर्ने गरी श्रम तथा रोजगार मन्त्रालयका सचिव श्री सुरेश मान श्रेष्ठको नेतृत्वमा सह-सचिव श्री बुद्धि बहादुर खडकाले भाग लिने । 
16. श्रम तथा रोजगार मन्त्रालय– अन्तर्राष्ट्रिय श्रम संगठनको १०३ औं सम्मेलनमा श्रम तथा रोजगार मन्त्रालयका सचिवले भाग नलिने ।

17. सङ्घीय मामिला तथा स्थानीय विकास मन्त्रालय– आदिवासी तथा जनजाति सम्बन्धी महासन्धि, १९८९ (महासन्धि नं. १६९) विषयको प्रस्ताव मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
18. सहरी विकास मन्त्रालय– आवास सम्बन्धी जाँचबुझ आयोग गठन गर्ने । 
19. सामान्य प्रशासन मन्त्रालय– विद्युत विकास विभागको दरवन्दी हेरफेर एवं सो को दरवन्दी र सङ्‌गठन संरचना स्वीकृति विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।  
20. सामान्य प्रशासन मन्त्रालय– नगेन्द्रराज शर्मालाई थप आर्थिक सहायता उपलब्ध गराउने ।
21. सिँचाई मन्त्रालय–महाकाली सिँचाइ आयोजनाको मूल नहर निर्माण रेखाङ्कन क्षेत्रभित्र पर्ने ऐलानी जग्गा भोगचलन गरी परम्परागत रूपमा कम्तिमा २० बर्ष देखि निरन्तर रूपमा बसोबास गर्दै आइरहेका वा नापीको फिल्डवुकमा नाम भएका तर विगतमा विभिन्न कारणबस जग्गाधनी प्रमाण-पूर्जा लिन नसकेका व्यक्तिहरूको जग्गा कुनै सरकारी निकायले कानुनसम्मत रोक्का नराखेको भएमात्र राहत दिने । उपर्युक्त जग्गामा बनाइएका घर/टहरा/पर्खाल र लगाइएको बोट/बिरूवा/बाली आदिको हकमा जग्गा प्राप्ति ऐन, 2034 को दफा २९ बमोजिम जिल्लाको दररेटअनुसार क्षतिपूर्ति दिने ।क्षतिपूर्तिको विवरण भूमिसुधार तथा व्यवस्था मन्त्रालयमा पठाउने । भूमिसुधार तथा व्यवस्था मन्त्रालयले यसरी जग्गा वापत राहत लिएका व्यक्ति र तिनका परिवारलाई सुकुम्बासीको सूचीमा समावेश नगर्ने । दोहोरो लिएको पाइएमा दिएको राहत तथा क्षतिपूर्ति जफत गरी कानुनबमोजिम कारबाही गर्ने व्यवस्था भूमिसुधार तथा व्यवस्था मन्त्रालयले मिलाउने ।
22. राष्ट्रिय योजना आयोगको सदस्य पदमा देहायका व्यक्तिहरूलाई नियुक्त गर्ने –
(1) पाल्पा जिल्ला, माडी रूप्से-५ निवासी डा. गोविन्द नेपाल
(2) ललितपुर उपमहानगरपालिका-३ निवासी डा. यज्ञबहादुर कार्की
(3) रौतहट जिल्ला, चन्द्रनिगाहपुर-८ निवासी डा. चन्द्रमणि अधिकारी
(4) महोत्तरी जिल्ला, पिपरा-९ निवासी डा. भारतेन्दु मिश्र
(5) सुनसरी जिल्ला, इटहरी-२ निवासी डा. प्रेमप्रसाद दंगाल
(6) गोरखा जिल्ला, बुङ्‍कोट-6 निवासी डा. स्वर्णिम वाग्ले
(7) भोजपुर जिल्ला, छिनामखु-2 निवासी डा. विमला राई पौड्याल 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।










